
Аскаров   Радик   Равил   улы

    1962  нче  елның 24 нче январында   Арча  районы  Пөшәңгәр  авылында  туган. 1969-1971 нче елларда – Пөшәңгәр  башлангыч  мәктәбендә, 1972-1976 нче елларда  Апаз  сигезьеллык  мәктәбендә  белем  ала. 1980 нче  елның 9 ноябрендә  Совет  Армиясе  сафларына  алына, Ашхабад шәһәрендә хәрби өйрәнүләр үтә. 1981 нче елның 23 нче маеннан 1982 нче елның 16 ноябренә кадәр Әфганстанның  Кундуз шәһәрендә сугышларда катнаша, диплом һәм медальләр белән бүләкләнә.  Хәзерге  вакытта  Пөшәңгәр  авылында   яши, экскаваторда  эшли.

 Әхмәдуллин  Рафил  Нурияздан улы 

    1963  нче  елның 14 нче  июлендә   Арча  районы  Пөшәңгәр  авылында  туган. 1970-1973 нче елларда – Пөшәңгәр  башлангыч  мәктәбендә, 1973-1978 нче елларда - Апаз  сигезьеллык   мәктәбендә, 1978-1980 нче елларда Шушмабаш  урта мәктәбендә   белем  ала. 1982 нче  елда Совет  Армиясе  сафларына  алына, Әфганстанда барган   сугышларда катнаша, Кызыл Йолдыз ордены, медальләр белән бүләкләнә.  Хәзерге  вакытта Әлмәт районы Бишмунча авылында   яши, Лениногорск  шәһәрендә  нефть  компаниясендә  оператор  булып  эшли.

Шәвәлиев   Рөстәм  Миңлемулла улы

    1962 нче  елның  24 нче  августында  Арча  районы  Пөшәңгәр  авылында  туган. 1969-1971 нче елларда – Пөшәңгәр башлангыч  мәктәбендә, 1971-1977 нче     елларда – Апаз  сигезьеллык  мәктәбендә  белем  ала. 1980   нче    елның 9 нчы ноябрендә Совет  Армиясе сафларына  алына: Амур өлкәсендә хәрби өйрәнүләр үтә, Памир-Мургап шәһәрендә хезмәт  итә.  1981 нче елның ноябреннән 1982 нче  елның ноябренә кадәр  Әфганстан   сугышында  катнаша. Хәзерге  вакытта Чаллы  шәһәрендә  яши,  экскаваторда   эшли.

 Сабиров   Равил   Вазыйх   улы 
   1962  нче  елның   5 нче  маенда Арча  районы Мирҗәм  авылында  туган. 1969-1972 нче  елларда – Мирҗәм  башлангыч  мәктәбендә, 1972-1977 нче елларда – Носы сигезьеллык мәктәбендә, 1977-1979 нчы елларда Шушмабаш урта мәктәбендә  белем  ала. 1980 нче елның 24 октябрендә Армия  сафларына  алына. 1980 нче елның 25 нче декабреннән  1982 нче  елның  24 октябренә кадәр  Әфганстанның  Кабул шәһәрендә  сугышларда катнаша. Хәзерге вакытта Мирҗәм авылында   яши.                            

Каюмов  Газинур   Мансур  улы 
   1960 нчы елның  2 нче ноябрендә  Арча  районы Хәсәншәех  авылында  туган. 1968-1977 нче     елларда – Хәсәншәех сигезьеллык  мәктәбендә, 1977-1979 нчы елларда  Кенә  урта   мәктәбендә  белем  ала. 1980 нче елда  Совет Армиясе  сафларына  алына. 1980 нче елдан 1982 нче елга кадәр Әфганстанның Кундуз шәһәрендә була,  сугышларда  катнаша. Хәзерге  вакытта  Мирҗәм  авылында   яши,  күмәк хуҗалыкта  эшли.

Якупов Раушан Фальван улы 

    1975 нче  елның  16 нчы сентябрендә  
Арча  районы  Пөшәңгәр  авылында колхозчы
 гаиләсендә  туган.  1982-85  нчы елларда 
 Пөшәңгәр  башлангыч  мәктәбендә,  1985-
1991 елларда  Апаз  урта  мәктәбендә  белем ала.
 Раушан 1994 нче  елның  20 декабрь аенда 
Арча хәрби  комиссариаты  тарафыннан  
Совет  Армиясе  сафларына  алына. 
1994 елдан 1995 елның 27 маена кадәр Чечняда
 Ханкалада шәһәрендә сугышларда  катнаша. 
Хәзерге  вакытта  Пөшәңгәр авылында   яши, 
 күмәк хуҗалыкта  эшли. 

Изге җиребезне илбасарлардан саклап калган, аның иминлеге өчен гомерен дә кызганмаган Ватан сугышы каһарманнары, Әфганстан, Чечня җирләрендә сугыш кырында һәлак булган, хәбәрсез югалган якташларыбызның якты истәлеге алдында баш иябез!

Әһлиуллин  Васыйл  Габдулла  улы
   1966 нчы  елның  5 маенда  Арча  районы  Пөшәңгәр  авылында туган.  Васыйл 1973-76  нчы елларда  Пөшәңгәр  башлангыч  мәктәбендә,  1976-83 елларда  Апаз  урта  мәктәбендә  белем ала.  Васыйл  Әһлиуллин  1984 нче  елның  7 маенда Арча хәрби  комиссариаты  тарафыннан  Совет  Армиясе  сафларына  алына.   1984  елның  октябрендә аны Әфганстан  республикасына  җибәрәләр.  1985  нче  елның  6 мартында,   автомобильләр  колоннасын  озатып  барганда,  В.Әһлиуллинның  танкы   астында фугас шартлап һәлак була егет.   Күрсәткән    батырлыгы   өчен  “Кызыл  Йолдыз”  ордены  белән  бүләкләнә.     Васыйл  Әһлиуллин   Пөшәңгәр  авылында  җирләнгән.                                                     

    Хәзерге  көндә  авылыбызның  ул  туып-үскән  урамы  Васыйл  Әһлиуллин  исемен  йөртә.  Апаз  урта  мәктәбендә    аңа  мемориал  такта  куелган.

     Аллы-гөлле чәчәкләргә төренгән мәрмәр таш. Истәлек ташына: “Әһлиуллин  Васыйл  Габдулла  улы  ”, – дип язылган. 

1979 нчы  ел   25 нче  декабрь-

         1989 нчы  ел  15  нче  февраль

Әфганстан   сугышында  һәлак  булган  совет  сугышчылары   саны:
1980 нче ел – 1500
1981 нче  ел – 1300
1982 нче ел – 2000
1983 нче ел – 1500
1984 нче ел – 2400
Барлыгы:           15000
Яралылар:  36000
Хәбәрсез  югалучылар:   312
  Татарстан  республикасыннан  9000 солдат  һәм  офицер катнаша, 

257се   һәлак  була.
